Proračun snage i potrošnje za Alfa Commo Compact kotao na pelet.

1. Prvi i najvažniji korak je mjerenje kapaciteta puža za pelet koji se trenutno koristi. Razne vrste peleta imaju različitu specifičnu težinu i dužinu a puž ima fiksan broj obrtaja. Zbog ovoga se mjerenje kapaciteta mora ponoviti kod svake promjene peleta. Kapacitet najlakše izmjerimo pokretanjem komande LOAD INITIAL u meniju 6 dok je peć čista i hladna. Kad se pokrene ova komanda peć ubacuje 90 sekundi pelet u čašicu. Sadržaj čašice izvagamo na preciznoj digitalnoj vagi , podjelimo sa 90 sekundi i dobijemo kapacitet u gramima po sekundi. Zbog preciznosti je najbolje pokrenuti komandu 3-4 puta uzastopno a dobijenu gramažu podjeliti sa ukupnim vremenom. Recimo kod mene puž izbaci 510 grama za tri ciklusa ( 270 sekundi ) što daje 510/270≈ 1.9 grama po sekundi.
2. Značenje parametara:

Osnovni ( fabrički ) ciklus rada puža iznosi 8 sekundi ( ako je podešeno LOAD PELLET = 00 ) i može se napisati kao  vrijeme ubacivanja + vrijeme mirovanja = 8 sekundi.

Vrijeme ubacivanja – je naš coclea power parametar, tj ako je coclea power = 5 puž ubacuje pelet 5 sekundi a miruje 8-5= 3 sekunde. Ciklus je 8 sekundi što znači da u jednom satu imamo 3600/8 = 450 ciklusa ubacivanja.
Iz ovoga slijedi da je puž za sat vremena odradio 450 ubacivanja po 5 sekundi odnosno radio je 450 x 5 = 2250 sekundi.
Ako je kapacitet puža recimo 2 grama po sekundi znači da je ubacio :

2250 x 2 = 4500 grama ili 4,5 kilograma na sat.

LOAD PELLET parametar produžava ( ako idemo u minus ) ili skraćuje ( ako idemo u plus ) osnovni ciklus puža za 0,2 sekunde po podeoku. 

Napr. LOAD PELLET -05 daje  8+ ( 5 x 0,2 ) = 8 + 1 = 9 sekundi

          LOAD PELLET  05 daje   8 – ( 5 x 0,2 ) = 8 – 1 = 7 sekundi.

Produžavanje ili skraćivanje osnovnog ciklusa ne utiče na vrijeme ubacivanja nego samo na pauzu koju puž pravi.

Gornji primjer sad izgleda ovako :
Load pellet -05  , ciklus puža 9 sekundi , broj ciklusa u satu 3600/9= 400,  ukupno vrijeme rada puža 400 x 5 = 2000 sekundi a ubačena količina peleta 2000 x 2 = 4000 grama tj 4 kg
Ili za   load pellet 05 , ciklus puža 7 sekundi , broj ciklusa u satu 3600/7 ≈ 514 , ukupno vrijeme rada puža 514 x 5 = 2570 sekundi a ubačena količina peleta 2570 x 2 = 5140 grama tj 5.14 kg
3. Snaga peći direktno je srazmjerna ubačenoj količini peleta:

P = M x Q x k 

M – ubačena količina peleta u kg

Q – toplotna moć peleta u kWh / kg  (prosječno 4,7 )

K – koeficijent korisnog djelovanja peći ( nova i čista peć oko 0,92 ) , 

Znači ako hoćemo punu snagu od 25 kW ispada:

25 kW = M x 4,7 kWh/kg x 0,92 odnosno M = 25 / 4,7 x 0,92 = 5,78 kg
Peć mora potrošiti 5,78 kg na sat da bi ostvarila snagu od 25 kW, tj moramo podesiti coclea power u snazi 5 da se ubaci 5.78 kg na sat.

Ako stavimo  load pellet na 00 u svakom od 450 ciklusa mora upasti 5780 / 450 = 12,84 grama odnosno coclea power treba biti 12,84/ 2 ≈ 6.4
Za maksimalnu snagu znači  coclea power 5 = 6.4
Proizvođač za ovu peć navodi minimalnu snagu od 8 kW ispod koje ne treba ići jer se brzo gubi korisno dejstvo.

Količina peleta za minimalnu snagu M = 8 / 4,7 x 0,92 = 1,85 kg/h  odnosno 

coclea power 1 =1850 / 450 / 2 = 2
Za minimalnu snagu coclea power 1 = 2
Sad kad imamo minimalnu i maksimalnu snagu ostale snage rasporedimo između njih a to svako treba podesiti po svojim potrebama. Najbolje je staviti snage u linearnim razmacima.
Sada treba podesiti brzine ventilatora po snagama a to je strogo individualno kod svih nas i zavisi ponajviše od dimnjaka i njegovog podpritiska. Poenta je dobiti svjetao i živahan plamen bez gareži po staklu i zidovima kotla pa čak i pod cijenu nešto više temperature gasova na izduvu jer zauzvrat dobijamo čistiju peć sa boljim iskorištenjem.
Zaključak : Da bi dobili istu snagu sa različitim peletom moramo sprovesti kompletan postupak nanovo tj odrediti kapacitet puža a iz toga izračunati sve ostalo.
